
আল – কুরআন দ্বারা চিকিৎসা শরীআতে সুপ্রতিষ্ঠিত বিষয় , মানুষের বাস্তব অবস্থা একে জোরালোভাবে প্রমাণ করে । কত অসংখ্য রোগী , যাদেরকে মারাত্মক রোগ বসিয়ে দিয়েছিল , তখন আল্লাহর রহমতই তাদেরকে তাঁর মহান ক্ষমা এবং অনুগ্রহ দ্বারা বেষ্টন করে নিয়েছিল , এছাড়া তাদের আর কোনো ঔষধ ছিল না । 

প্রজ্ঞাময় উপদেশ আল কুরআনের আয়াতসমূহ তিলাওয়াতের দ্বারাই এ রহমত বর্ষিত হয়েছে । আল্লাহ তাঁর কিতাবের বরকতে তাদেরকে শেফা দিয়েছেন । যখনই অসুস্থ ব্যক্তির উপর ঐ কুরআনের আয়াতসমূহ পড়া হয়েছে , তখনি আল্লাহ তাকে রোগমুক্তি ও সুস্থতা দান করেছেন ।

আমেরিকার ফ্লোরিডা অঞ্চলে “ ইসলামী চিকিৎসা বিজ্ঞান ফাউন্ডেশন ” কুরআন তিলাওয়াতের প্রভাব জানতে কতিপয় অসুস্থ ব্যক্তির উপর এক ব্যাপক গবেষণা কার্যক্রম পরিচালনা করে । উক্ত গবেষণায় দেখা যায় যে , মানসিক প্রশান্তি সৃষ্টির ক্ষেত্রে ৯৭ পার্সেন্ট পর্যন্ত কুরআন তিলাওয়াতের প্রভাব পরিলক্ষিত হয়েছে । 

উক্ত প্রতিষ্ঠানটির চিকিৎসা বিষয়ক সুদীর্ঘ পরীক্ষা কর্মসূচি এমনভাবে চালানো হয়েছিল যে , আরব – অনারব কতিপয় মুসলিম এবং অমুসলিমের ওপর কুরআন তিলাওয়াত শুনানোর পর তাদের মানসিক অবস্থার উপর এর প্রভাব পরিমাপ ও রেকর্ড করা হয় ।

